ՏԵՂԵԿԱՆՔ
«Հայաստանի Հանրապետության Վայոց ձորի մարզի Գնդեվազ համայնքի վարչական սահմանների
որոշ տարածքում բացառիկ` գերակա հանրային  շահ ճանաչելու մասին» ՀՀ կառավարության որոշման նախագծի վերաբերյալ ստացված դիտողությունների և առաջարկությունների վերաբերյալ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ գյուղատնտեսության նախարարություն
13. 04.2016թ. թիվ ՍԿ/ԱԲ-1/2849-16
	Նախագծի փաթեթի վերաբերյալ առարկություններ և առաջարկություններ չկան:
	Ընդունվել է ի գիտություն


	

	ՀՀ քաղաքաշինության  նախարարություն
13.04. 2016թ. թիվ 01/11.2/1936-16
	Նախագծի վերաբերյալ քաղաքաշինական խնդիրների մասով առաջարկություններ չկան:
	Ընդունվել է ի գիտություն


	

	ՀՀ բնապահպանության նախարարություն

18.04. 2016թ. թիվ 1/04.3/10731-16
	ՀՀ կառավարության որոշման նախագծի վերաբերյալ ՀՀ բնապահպանության նախարարությունն առաջարկություններ և առարկություններ չունի:
	Ընդունվել է ի գիտություն


	

	ՀՀ էկոնոմիկայի նախարարություն

13.04. 2016 թ.  թիվ 

01/11.5/2748-16

	ՀՀ կառավարության որոշման նախագծի վերաբերյալ ՀՀ էկոնոմիկայի նախարարությունը իր իրավասության շրջանակներում առաջարկություններ և առարկություններ չունի: 
	Ընդունվել է ի գիտություն


	

	ՀՀ էներգետիկայի և բնական պաշարների նախարարություն
15.04.2016թ. թիվ 01/24.2/1836-16

	ՀՀ կառավարության որոշման նախագծի փաթեթի վերաբերյալ ՀՀ էներգետիկայի և բնական պաշարների նախարարությունն առաջարկություններ չունի:
	Ընդունվել է ի գիտություն


	

	ՀՀ ֆինանսների նախարարություն
20.04.2016թ. թիվ 01/11-1/12535-16



	1.Նախագծի 2-րդ կետի 3-րդ ենթակետում անհրաժեշտ է «մարզպետն» բառը փոխարինել «մարզպետարանն» բառով:

2. Նախագծի 2-րդ կետի 4-րդ ենթակետի համաձայն՝ սույն որոշմամբ սահմանված ձեռք բերողի իրավունքները և պարտականությունները սահմանվում են «Հասարակության և պետության կարիքների համար սեփականության օտարման մասին» Հայաստանի Հանրապետության օրենքի հիման վրա ձեռք բերողի և Հայաստանի Հանրապետության տարածքային կառավարման և զարգացման նախարարության միջև կնքված և սույն որոշմանը կցված պայմանագրին համապատասխան:

«Հասարակության և պետության կարիքների համար սեփականության օտարման մասին» Հայաստանի Հանրապետության օրենքի (այսուհետ՝ Օրենք) 7-րդ հոդվածի 3-րդ մասով սահմանվում է, որ եթե ձեռքբերողը պետությունը չէ, ապա բացառիկ` գերակա հանրային շահ ճանաչելու մասին կառավարության որոշմանը կցվում է համապատասխան ոլորտի պետական կառավարման մարմնի և ձեռքբերողի միջև կնքված պայմանագիրը, որով սահմանվում են սեփականության օտարման գործընթացի ընթացքում պետության և ձեռքբերողի իրավունքները, պարտականություններն ու պատասխանատվությունը:

Հաշվի առնելով վերոգրյալը, ինչպես նաև այն հանգամանքը, որ նախագծին կից ներկայացված պայմանագրի համաձայն՝ պայմանագրի կողմեր են հանդիսանում «Գեոթիմ» փակ բաժնետիրական ընկերությունը (ձեռքբերող) և Հայաստանի Հանրապետության Վայոց ձորի մարզպետարանը, և նշված պայմանագրով սահմանվում են ոչ միայն ձեռքբերողի, այլև մարզպետարանի իրավունքները և պարտականությունները՝ առաջարկում ենք Նախագծի 2-րդ կետի 4-րդ ենթակետը վերախմբագրել՝ նախատեսելով, որ որոշմանը կցված պայմանագիրը կնքվում է մարզպետարանի և ձեռքբերողի միջև, որով սահմանվում են երկու կողմերի իրավունքները, պարտականությունները ու պատասխանատվությունը:

3. Նախագծի 4-րդ կետի 2-րդ ենթակետի համաձայն՝ Հայաստանի Հանրապետության Վայոց Ձորի մարզպետը պետք է սույն որոշումն ուժի մեջ մտնելուց հետո 15-օրյա ժամկետում աջակցի սույն որոշմամբ սահմանված բացառիկ` գերակա հանրային շահ ճանաչված տարածքի նկատմամբ սույն որոշումից բխող գույքային իրավունքների ու սահմանափակումների պետական գրանցմանը Հայաստանի Հանրապետության օրենսդրությամբ սահմանված կարգով ու ժամկետներում` սույն որոշմամբ սահմանված տարածքը ձեռքբերողի սեփական միջոցների հաշվին: 

Այս առումով անհրաժեշտ է նկատի ունենալ Օրենքի 7-րդ հոդվածի 4-րդ մասը, որով սահմանվում է, որ հասարակության և պետության կարիքների համար հողամասը կամ այլ անշարժ գույքը կամ պարտադիր կամ կամավոր պետական գրանցման ենթակա այլ գույքը բացառիկ` գերակա հանրային շահ ճանաչելու մասին կառավարության որոշումից ծագող օտարվող սեփականության նկատմամբ սույն օրենքի 15-րդ հոդվածով նախատեսված սահմանափակումները ենթակա են գրանցման օրենքով սահմանված կարգով՝ կառավարության որոշումն ուժի մեջ մտնելուց հետո՝ 15-օրյա ժամկետում: Բացի այդ, Նախագծի 5-րդ կետով նախատեսվում է, որ որոշմամբ սահմանված կարգով բացառիկ` գերակա հանրային շահ ճանաչված սեփականության նկատմամբ սույն որոշումից բխող իրավունքներն ու սահմանափակումները ենթակա են պետական գրանցման` Հայաստանի Հանրապետության օրենսդրությամբ սահմանված կարգով ու ժամկետներում` սույն որոշմամբ սահմանված ձեռք բերողի սեփական միջոցների հաշվին:

Հաշվի առնելով, որ Օրենքով սահմանված կարգով պետական գրանցման ենթակա է միայն օտարվող սեփականության նկատմամբ Օրենքի 15-րդ հոդվածով նախատեսված սահմանափակումները և ոչ թե գույքային իրավունքներն, առաջարկում ենք Նախագծի 4-րդ կետի 2-րդ ենթակետից հանել «գույքային իրավունքների ու», «սույն որոշմամբ սահմանված տարածքը» բառերը և «Հայաստանի Հանրապետության օրենսդրությամբ» բառերը փոխարինել «օրենքով» բառով, իսկ իրավական ակտի նորմերի կրկնությունները բացառելու համար՝ Նախագծի 5-րդ կետից հանել «ու սահմանափակումները» բառը:

4. Նախագծի 4-րդ կետի 3-րդ ենթակետով նախատեսվում է, որ Հայաստանի Հանրապետության Վայոց Ձորի մարզպետը պետք է մեկամսյա ժամկետում ձեռքբերողի հետ կնքի պայմանագիր, որով կսահմանվեն սեփականության օտարման գործընթացի ընթացքում պետության և ձեռքբերողի իրավունքները, պարտականություններն ու պատասխանատվությունը: Առաջարկում ենք հստակեցնել, թե ինչից հետո է հաշվարկվելու մեկամսյա ժամկետը:

5. Նախագծին կից ներկայացված պայմանագրի (այսուհետ՝ պայմանագիր) 3.1 կետի «դ» ենթակետով նախատեսվում է, որ Լիազոր մարմինը պարտավոր է Արձանագրության օրինակը Սեփականատիրոջն ուղարկելիս դրա պատճենը նաև Ձեռքբերողին ուղարկելը: Օրենքի 7-րդ հոդվածի 6-րդ մասի համաձայն՝ օտարվող սեփականության նկարագրության արձանագրության մեկ օրինակը, այն կազմելուց հետո ոչ ուշ, քան երեք օրվա ընթացքում, պատշաճ ձևով ուղարկվում է սեփականատիրոջը և սեփականության նկատմամբ գույքային իրավունքներ ունեցող անձանց: Հաշվի առնելով վերոգրյալը՝ առաջարկում ենք  պայմանագրի 3.1 կետի «դ» ենթակետում «Սեփականատիրոջն» բառից հետո լրացնել «և գույքային իրավունքներ ունեցող անձանց» բառերը:

6.Պայմանագրի 5.2 կետով նախատեսվում է, որ Օրենքի 16-րդ հոդվածի 1-ին մասով սահմանված կարգով որևէ սեփականության մասով Որոշումն անվավեր ճանաչելու դեպքում Ձեռքբերողը պարտավոր է այդ պահից սկսած եռամսյա ժամկետում սեփականատիրոջ հետ բանակցությունների միջոցով ձեռք բերել այն և շարունակել Պայմանագրի իրականացումը, իսկ եթե Ձեռքբերողին նշված ժամկետում չի հաջողվում ձեռք բերել այդ գույքը, ապա Լիազոր մարմինն իրավունք ունի դատական կարգով պահանջել Պայմանագրի վաղաժամկետ լուծում։ 

Հաշվի առնելով, որ Օրենքի 16-րդ հոդվածով սահմանված կարգով ՀՀ կառավարության որոշումն անվավեր ճանաչվելու դեպքում բանակցություններ վարելու, ինչպես նաև դատական կարգով պայմանագիրը վաղաժամկետ լուծելու պայմաններ նախատեսված չեն՝ առաջարկում ենք պայմանագրի 5.2 կետը համապատասխանեցնել Օրենքի 16-րդ հոդվածի պահանջներին:


	Ընդունվել է:
Ընդունվել է:

Ընդունվել է:

Ընդունվել է:

Ընդունվել է:

 Չի ընդունվել;

	Նախագծում կատարվել է համապատասխան փոփոխություն:
Նախագծում կատարվել է համապատասխան փոփոխություն:

Նախագծում կատարվել է համապատասխան փոփոխություն:

Նախագծում կատարվել է համապատասխան փոփոխություն:

Նախագծին կից պայմանագրում կատարվել է համապատասխան փոփոխություն:

Քանի որ օրենքի  16-րդ հոդվածի դրույթները վերաբերվում են ՀՀ կառավարության որոշման անվավերությանը, իսկ պայմանագրի 5.2 կետով սահմանված դրույթները վերաբերում են ձեռքբերողի պարտավություններին, ինչպես նաև բխում է սեփալկանատիրոջ շահերից:  

	ՀՀ ԿԱ անշարժ գույքի կադաստրի պետական կոմիտե 
21.04.2016թ. թիվ ՄՍ/ԼԱ/2291-16

	ՀՀ կառավարության որոշման նախագծի վերաբերյալ առաջարկություններ չունի:
	Ընդունվել է ի գիտություն:

	

	ՀՀ արդարադատության նախարարություն

11.05.2016թ. թիվ 01/14/5617-16

	1. «Հայաստանի Հանրապետության Վայոց ձորի մարզի Գնդեվազ համայնքի վարչական սահմանների որոշ տարածքներում բացառիկ` գերակա հանրային շահ ճանաչելու մասին» Հայաստանի Հանրապետության կառավարության որոշման նախագծի /այսուհետ՝ նախագիծ/ վերնագրում «մարտի» բառն անհրաժեշտ է փոխարինել «մայիսի» բառով:
	Ընդունվել է:
	Նախագծի  վերնագիրը խմբագրվել է:

	
	2. Նախագիծը չի համապատասխանում ավելի բարձր իրավաբանական ուժ ունեցող իրավական այլ ակտերի դրույթներին: Այսպես՝ Հայաստանի Հանրապետության Սահմանադրության 60-րդ հոդվածի 5-րդ մասի համաձայն՝ հանրության գերակա շահերի ապահովման նպատակով սեփականության օտարումն իրականացվում է օրենքով սահմանված բացառիկ դեպքերում և կարգով` միայն նախնական և համարժեք փոխհատուցմամբ: Հիշյալ մասի սահմանադրաիրավական բովանդակությունից հետևում է, որ առաջին՝ Սահմանադրությունը նախատեսում է սեփականատիրոջ սեփականության իրավունքի սահմանափակման և սեփականության հարկադիր օտարման հնարավորություն և երկրորդ՝ այն կարող է իրականացվել միայն այն նպատակի համար, երբ առկա է հասարակության և պետության կարիքը, որը պետք է լինի կոնկրետ և հստակորեն արտահայտված որոշակի սեփականության առնչությամբ, և որը պետությունը պարտավոր է իր գործառույթներն իրականացնելիս հաշվի առնել ու բավարարել և երրորդ՝ հասարակության և պետության կարիքները պետք է լինեն բացառիկ՝ պայմանավորված հանրային գերակա շահով: Գերակա հանրային շահի ամրագրումը, մի կողմից սեփականության իրավունքի պաշտպանության երաշխիք է, քանի որ այլ դեպքերում սեփականության օտարումը կլինի հակասահմանադրական, մյուս կողմից՝ պետության համար սահմանափակում է օտարված սեփականույթունն այլ նպատակով օգտագործելու հնարավորությունը: «Հանրային շահը» Հայաստանի Հանրապետությունում կարող է դրսևորվել միայն պետական և համայնքային շահերի տեսքով: «Հասարակության և պետության կարիքների համար սեփականության օտարման մասին» ՀՀ օրենքը սահմանում է բացառիկ՝ գերակա հանրային շահի հասկացությունը և դրա որոշման կարգը: Մասնավորապես՝ հիշյալ օրենքի 4-րդ հոդվածի 2-րդ մասով սահմանում են այն նպատակները, որոնք կարող է հետապնդել գերակա հանրային շահը: Հիշյալ մասի զ) կետի համաձայն՝ գերակա հանրային շահի հետապնդող նպատակներից է  էներգետիկայի, հեռահաղորդակցության, ջրամատակարարման, ջրահեռացման, ջերմամատակարարման, քաղաքաշինական, ընդերքի հետախուզման, ընդերքօգտագործման, տրանսպորտի, հաղորդակցության ուղիների կամ բնակավայրերի ենթակառուցվածքների զարգացման բնագավառում համապետական կամ համայնքային կամ միջհամայնքային կարևոր նշանակություն ունեցող ծրագրերի իրականացման ապահովումը: Մինչդեռ՝ նախագծին կից ներկայացված հիմնավորումից չի երևում, որ իրականացվող ծրագիրը հանդիսանում է համապետական կամ համայնքային կամ միջհամայնքային նշանակություն ունեցող ծրագիր: Այդ կապակցությամբ, եթե ծրագիրը կրում է մասնավոր բնույթ, նախագծով նախատեսված հողամասերի օտարումը բացառիկ՝ գերակա հանրային շահի առկայության հիմքով, կխախտի Սահմանադրության 60-րդ հոդվածով ամրագրված անձանց սեփականության իրավունքը:

Բացի այդ, «Հասարակության և պետության կարիքների համար սեփականության օտարման մասին» ՀՀ օրենքի 4-րդ հոդվածի 1-ին մասի «բ» կետի, գերակա հանրային շահի արդյունավետ օգտագործումը չի կարող ապահովվել առանց տվյալ սեփականության օտարման, իսկ «գ» կետով սահմանվում է, որ գերակա հանրային շահից ելնելով՝ սեփականության օտարումը չպետք է չհիմնավորված վնաս պատճառի սեփականատիրոջը, մինչդեռ ներկայացված նախագծի 1-ին կետի 2-րդ ենթակետում և հիմնավորման մեջ նշվում է միայն, որ Ամուլսարի ոսկու հանքի ծրագրի (այսուհետ` ծրագիր) արդյունավետ իրականացումը չի կարող ապահովվել` առանց սույն որոշման հավելված 1-ում նշված տարածքների օտարման, քանի որ hանքավայրի շահագործման, հանքաարդունահանման նախագծով անհրաժեշտ աշխատանքներ կատարելու համար անհրաժեշտ կենսական կառույցները այլ վայրում տեղակայելու դեպքում անհնար է ծրագրով նախատեսված լուծումների գործնական իրականացումը, ինչպես նաև oտարվող սեփականության օբյեկտների տարածքներում և (կամ) դրանց անմիջական հարևանությամբ գտնվող տարածքներում իրականացվելու են հանքավայրի շահագործման և (կամ) շինարարական աշխատանքներ: Այդ կապակցությամբ նախագծում և հիմնավորման մեջ անհրաժեշտ է նշել բոլոր այն օբյեկտիվ հիմքերը, որոնց պայմաններում ծրագրի արդյունավետ իրականացումը հնարավոր չէ առանց նշված սեփականությունն օտարելու: Այդ առումով անհրաժեշտ է նախագծի հիշյալ կետը և հիմնավորումը լրամշակել և համապատասխանեցնել հիշյալ օրենքի 4-րդ հոդվածի 1-ին կետում նշված սկզբունքներին:
	
	Նախագծի 1-ին կետի 2-րդ ենթակետում և հիմնավորման մեջ նշված  են բավարար հիմնավորումներ, առ այն, որ Ամուլսարի ոսկու հանքի ծրագրի արդյունավետ իրականացումը չի կարող ապահովվել` առանց որոշման հավելված 1-ում նշված տարածքների օտարման:

	
	3. Նախագծի 5-րդ կետում «օրենսդրությամբ» բառն անհրաժեշտ է փոխարինել «օրենքով» բառով՝ նկատի ունենալով, որ գույքի նկատմամբ իրավունքների պետական գրանցման հետ կապված հարաբերությունները կարգավորված են «Գույքի նկատմամբ իրավունքների պետական գրանցման մասին» ՀՀ օրենքով:
	Ընդունվել է:
	Նախագծի  5-րդ կետում «օրենսդրությամբ» բառը փոխարինվել է «օրենքով» բառով:








